ԱՄՓՈՓԱԹԵՐԹ 
«ԷԿՈՊԱՐԵԿԱՅԻՆ ԾԱՌԱՅՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ 
	1․ Ներքին գործերի նախարարություն 
	21 ապրիլի 2025թ.

	
	Գրություն N 43/6/104888-25

	Ի պատասխան Ձեր՝ 15.04.2025թ. N 1/17․1/4420-2025 գրության՝ ՀՀ ներքին գործերի նախարարությունում ուսումնասիրվել է «Էկոպարեկային ծառայության մասին» օրենքում փոփոխություն և լրացումներ կատարելու մասին» օրենքի նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	2․ Բնապահպանության և ընդերքի տեսչական մարմին
	25 ապրիլի 2025թ․

	
	Գրություն N 01/29.6/4/3052-2025

	Ի պատասխան Ձեր 2025 թվականի ապրիլի 15-ի N 1/17․1/4420-2025 գրության N 1/17․1/4420-2025՝ հայտնում եմ, որ ՀՀ բնապահպանության և ընդերքի տեսչական մարմինը «Էկոպարեկային ծառայության մասին» օրենքում փոփոխություն և լրացումներ կատարելու մասին» օրենքի նախագծի վերաբերյալ առաջարկություններ և առարկություններ չունի։
	Ընդունվել է ի գիտություն։

	3․ Տարածքային կառավարման և ենթակառուցվածքների նախարարություն

	28 ապրիլի 2024թ․

	
	Գրություն N ԴԽ//13836-2025

	Ի պատասխան Ձեր 15.04.2025թ. թիվ 1/17․1/4420-2025 գրության
Հայտնում ենք, որ «Էկոպարեկային ծառայության մասին» օրենքում փոփոխություն և լրացումներ կատարելու մասին» օրենքի նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի և Երևանի քաղաքապետարանի հետ։
Հայտնում ենք, որ Նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն։

	4. Արդարադատության նախարարություն (պետական-իրավական փորձագիտական եզրակացություն)
	29 մայիսի 2025թ.

	
	Գրություն N /27.1/23762-2025

	Ի պատասխան Ձեր՝ 2025 թվականի մայիսի 6-ի 1/17.1/4989-2025 գրության՝ կից ներկայացվում է «Էկոպարեկային ծառայության մասին» օրենքում փոփոխություն և լրացումներ կատարելու մասին» օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
1. Նախագծի 2-րդ հոդվածի համաձայն՝ օրենքի 4-րդ հոդվածի 1-ին մասը լրացվում է 9-րդ և 10-րդ կետերով, որով էկոպարեկային ծառայությանը տրվում են նոր լիազորություններ, մասնավորապես. 
«9) բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին մասնակցությունը,
10)տեղական ինքնակառավարման մարմինների հետ համագործակցությունը։»։
Հարկ է նշել, որ օրենքում նշվում է համագործակցությունը մարզային կառավարման կենտրոնի և համապատասխան ծառայություններ իրականացնող պետական մարմինների հետ՝ հստակ նշելով ոլորտները:
Լրացվող դրույթներից պարզ չէ, թե որ ոլորտներում, ինչպես և ինչ մեխանիզմներով են իրականացվելու նշված համագործակցությունը և մոնիթորինգը: 
ՀՀ սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
 Լիազորող նորմերը պետք է համապատասխանեն իրավական որոշակիության սկզբունքին:
Միևնույն ժամանակ, Հայաստանի Հանրապետության սահմանադրական դատարանը 2016 թվականի ՍԴՈ-1322 որոշման մեջ վերահաստատել է իր ՍԴՈ-1176  և ՍԴՈ-1213 որոշումներում արտահայտած հետևյալ իրավական դիրքորոշումները․ «․․․իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության» և «․․․իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերության բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի և իրավաչափ։»։ 
Վերոգրյալի համատեքստում գտնում ենք, որ անհրաժեշտ է նշված լիազորությունները հստակեցնել կամ նախատեսել լրացուցիչ մասնակցության ձևեր, որպեսզի պարզ լինի, թե որ դեպքում և ինչ ձևաչափով է ապահովվելու մասնակցությունը: 
Անդրադառնալով նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակը, բնույթը և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
2. Նախագծի 3-րդ հոդվածն անհրաժեշտ է խմբագրել, մասնավորապես, հանել հոդվածի վերնագիրը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 8-րդ մասի պահանջները, որոնց համաձայն՝ օրենսդրական ակտի հոդվածները ունենում են վերնագրեր, բացառությամբ փոփոխություն կամ լրացում նախատեսող օրենսդրական ակտերի:
Միաժամանակ, հայտնում ենք նաև, որ «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերի համաձայն.
«3. Նորմատիվ իրավական ակտը ունենում է եզրափակիչ մաս, եթե սահմանվում են`
1) նորմատիվ իրավական ակտն ուժի մեջ մտնելու ժամկետները.
2) գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:
3. Նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի` ակտի հիմնական մասով սահմանված նորմերի գործողության համար այլ նորմեր:»:
4. ««Էկոպարեկային ծառայության մասին» օրենքում փոփոխություն և լրացումներ կատարելու մասին» օրենքի նախագծի (այսուհետ՝ նախագիծ) 1-ին և 2-րդ հոդվածներն անհրաժեշտ է միացնել՝ նկատի ունենալով, որ երկու հոդվածներն էլ վերաբերում են «Էկոպարեկային ծառայության  մասին» օրենքի 4-րդ հոդվածին:
Վերոգրյալի համատեքստում նախագիծն անհրաժեշտ է լրամշակել:
	1. Ընդունվել է։
Նախագծի հիմնավորման մեջ լրացվել և հստակեցվել են պետական անտառների, անտառային հողերի և բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին մասնակցության վերաբերյալ հիմնավորվածությունը, մասնավորապես՝ հիշատակվել են Հայաստանի Հանրապետության անտառային օրենսգրքից, «Բնության հատուկ պահպանվող տարածքների մասին» օրենքից և դրանցից բխող Հայաստանի Հանրապետության կառավարության որոշումներից պետական անտառներում, անտառային հողերում և բնության հատուկ պահպանվող տարածքներում մոնիթորինգի իրականացման վերաբերյալ իրավակարգավորումները։ Միաժամանակ նախագծով նախատեսվել է, որ պետական անտառների, անտառային հողերի և բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին Ծառայողի մասնակցության կարգը սահմանում է Կառավարության լիազորած պետական կառավարման մարմնի ղեկավարը։
Նախագծում հստակեցվել է, որ  տեղական ինքնակառավարման մարմինների հետ համագործակցությունն իրականացվելու է պետական անտառների, անտառային հողերի և բնության հատուկ պահպանվող տարածքների պահպանության ապահովման շրջանակներում տեղեկատվության օպերատիվ ձեռք բերման և փոխանակման նպատակով։ 
2. Ընդունվել է։
Նախագծի 3-րդ հոդվածից հանվել է վերնագիրը, 1-ին և 2-րդ հոդվածները միացվել են, 3-րդ հոդվածը համարակալվել է 2-րդ հոդված։

	5. Ֆինանսների նախարարություն (կարծիք)
	24 հոկտեմբերի 2025թ.

	
	Գրություն N 01/11-4/23550-2025

	Ի պատասխան Ձեր սույն թվականի հոկտեմբերի 09-ի N 1/17.1/11434-2025 գրության՝ ՀՀ ֆինանսների նախարարությունն ուսումնասիրել է «Էկոպարեկային ծառայության մասին» օրենքում փոփոխություն և լրացումներ կատարելու մասին» ՀՀ օրենքի և ««Էկոպարեկային ծառայության մասին» օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծին հավանություն տալու մասին» ՀՀ կառավարության որոշման նախագծերը և հայտնում է, որ դիտողություններ և առաջարկություններ չունի:
	Ընդունվել է ի գիտություն։

	6. Վարչապետի աշխատակազմի տարածքային զարգացման և շրջակա միջավայրի հարցերի վարչություն (եզրակացություն)
	29 հոկտեմբերի 2025թ.

	
	Գրություն N 02/12.93/34740-2025

	Նախագծով առաջարկվում է Էկոպարեկային ծառայության լիազորություններում ներառել պետական անտառներում, անտառային հողերում և բնության հատուկ պահպանվող տարածքներում կենսաբազմազանության մոնիթորինգի իրականացման գործընթացին մասնակցությունը, մինչդեռ` պարզաբանված չէ փոփոխության արդյունքում Էկոպարեկային ծառայությունում լրացուցիչ ֆինանսական և մարդկային ռեսուրսների ներգրավման անհրաժեշտության հարցը։
Հաշվի առնելով վերոգրյալը՝ առաջարկում ենք նախագիծը համաձայնեցնել նաև Ֆինանսների նախարարության հետ։
	Ընդունվել է։
Նախագծի վերաբերյալ ֆինանսների նախարարության կարծիքը ներառվել է նախագծի ամփոփաթերթում։
Միաժամանակ հաշվի առնելով Վարչապետի աշխատակազմի իրավաբանական վարչության եզրակացությունը՝ նախագծում կատարվել են փոփոխություններ, արդյունքում մոնիթորինգի իրականացման գործընթացներին մասնակցությունը և տեղական ինքնակառավարման մարմինների հետ համագործակցությունը ներառվել է էկոպարեկային ծառայողի իրավունքներում։  
Փոփոխության արդյունքում փոփոխություն է կատարվել նաև նախագծի, հիմնավորման և ամփոփաթերթի վերնագրերում՝ մասնավորապես՝ «փոփոխություն և լրացումներ» բառերը փոխարինվել են «լրացումներ» բառով։

	7. Վարչապետի աշխատակազմի իրավաբանական վարչություն (եզրակացություն)
	29 հոկտեմբերի 2025թ.

	
	Գրություն N 02/12.93/34740-2025

	1.	Նախագծի 1-ին հոդվածով լրացվող օրենքի 4-րդ հոդվածի 1-ին մասի 9-րդ կետով՝ որպես էկոպարեկային ծառայության լիազորություն նախատեսվում է պետական անտառների (…) կենսաբազմազանության մոնիթորինգի իրականացման գործընթացներին մասնակցությունը: Սակայն, սույն դրույթը խնդրահարույց է իրավական որոշակիության սկզբունքի պահպանման տեսանկյունից: Միաժամանակ, գտնում ենք, որ եթե այն օժանդակող բնույթ է կրելու կարող է իրականացվել էկոպարեկային ծառայության ընդհանուր լիազորությունների շրջանակներում:
2.	Նախագծի 1-ին հոդվածով լրացվող օրենքի 4-րդ հոդվածի 1-ին մասի 10-րդ կետի համաձայն՝ պետական անտառների (…) պահպանության ապահովման շրջանակներում տեղեկատվության օպերատիվ ձեռք բերման և փոխանակման նպատակով տեղական ինքնակառավարման մարմինների հետ համագործակցությունը ևս նախատեսվում է որպես լիազորություն: Սույն լիազորության ամրագրման անհրաժեշտությունը ևս պարզաբանված չէ՝ հաշվի առնելով վարչական մարմինների միջև փոխգործելիության սկզբունքի առկայության պարագայում համագործակցության իրականացման կլանվող բնույթ ունենալու հանգամանքը:
	1. Ընդունվել է։
Նախագծում կատարվել են փոփոխություններ, արդյունքում մոնիթորինգի իրականացման գործընթացներին մասնակցությունը ներառվել է էկոպարեկային ծառայողի իրավունքներում։ Միաժամանակ նախագծի հիմնավորման մեջ նշված է մոնիթորինգի իրականացման գործընթացին էկոպարեկային ծառայողի մասնակցության անհրաժեշտությունը և նպատակը։ Միաժամանակ նախագծով նախատեսվել է, որ պետական անտառների, անտառային հողերի և բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին Ծառայողի մասնակցության կարգը սահմանում է Կառավարության լիազորած պետական կառավարման մարմնի ղեկավարը։
2. Ընդունվել է։
Նախագծում կատարվել են փոփոխություններ, արդյունքում տեղական ինքնակառավարման մարմինների հետ համագործակցությունը ներառվել է էկոպարեկային ծառայողի իրավունքներում։ Միաժամանակ նախագծի հիմնավորման մեջ նշված է այդ համագործակցության անհրաժեշտությունը և նպատակը։


	8. Արդարադատության նախարարություն (եզրակացություն)
	10 դեկտեմբերի 2025թ.

	
	Գրություն N /27.1/56599-2025

	Ի պատասխան Ձեր՝ 2025 թվականի նոյեմբերի 19-ի 1/17.1/12956-2025 գրության՝ կից ներկայացվում է ««Էկոպարեկային ծառայության մասին» օրենքում լրացումներ կատարելու մասին» օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
1. ««Էկոպարեկային ծառայության մասին» օրենքում լրացումներ կատարելու մասին» օրենքի լրամշակված նախագծի (այսուհետ՝ նախագիծ)  1-ին հոդվածի համաձայն՝ օրենքի 25-րդ հոդվածի 1-ին մասը լրացվում է 13.1-ին և 13.2-րդ կետերով, որով Էկոպարեկային ծառայողի համար սահմանվում են նոր իրավասություններ, մասնավորապես. 
[bookmark: _Hlk212801112]«13.1) մասնակցել պետական անտառների, անտառային հողերի և բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին. 
[bookmark: _Hlk212801138]13.2) պետական անտառների, անտառային հողերի և բնության հատուկ պահպանվող տարածքների պահպանության ապահովման շրջանակներում տեղեկատվության օպերատիվ ձեռք բերման և փոխանակման նպատակով  համագործակցել տեղական ինքնակառավարման մարմինների հետ.»։
Այդ առումով հարկ է նշել, որ «Էկոպարեկային ծառայության մասին» օրենքի (այսուհետ՝ օրենք) 24-րդ հոդվածում նշվում է համագործակցությունը մարզային կառավարման կենտրոնի և համապատասխան ծառայություններ իրականացնող պետական մարմինների հետ՝ հստակ նշելով ոլորտները:
Հայաստանի Հանրապետության անտառային օրենսգրքի 7-րդ հոդվածի 1-ին մասի 17-րդ կետի համաձայն՝ պետական կառավարման լիազորված մարմնի իրավասությունն է անտառների պետական մոնիթորինգի իրականացումը:
«Բնության հատուկ պահպանվող տարածքների մասին» օրենքի 9-րդ հոդվածի 1-ին մասի «զ» կետի համաձայն՝ բնության հատուկ պահպանվող տարածքների կառավարման, պահպանության և օգտագործման բնագավառում լիազորված պետական մարմնի իրավասությունն է՝ միջազգային և հանրապետական նշանակության բնության հատուկ պահպանվող տարածքների մոնիթորինգի իրականացումը: 
ՀՀ կառավարության 2007 թվականի օգոստոսի 30-ի N 1044-Ն որոշմամբ հաստատված հավելվածի 9-րդ կետի համաձայն՝ միջազգային և հանրապետական նշանակության բնության հատուկ պահպանվող տարածքների մոնիթորինգը կազմակերպում և իրականացնում է շրջակա միջավայրի բնագավառում Հայաստանի Հանրապետության կառավարության լիազորած պետական կառավարման մարմինը (այսուհետ` լիազորված պետական մարմին), իսկ համայնքների վարչական սահմաններում գտնվող տեղական նշանակության բնության հատուկ պահպանվող տարածքների մոնիթորինգը կազմակերպում են տեղական ինքնակառավարման մարմինները:
ՀՀ կառավարության 2007 թվականի հունվարի 25-ի N 198-Ն որոշմամբ հաստատված հավելվածի 5-րդ կետի համաձայն՝ անտառների պետական մոնիթորինգն իրականացվում է անտառների կայուն կառավարման ոլորտում պետական կառավարման մարմնի (այսուհետ` պետական կառավարման լիազորված մարմին) կողմից։
 Ելնելով վերոգրյալից հայտնում ենք, որ նշված նորմատիվ իրավական ակտերում խոսք չի գնում էկոպարեկային ծառայողի մասնակցությունը վերոնշյալ մոնիթորինգի իրականացմանը և տեղեկատվության օպերատիվ ձեռք բերման և փոխանակման նպատակով համագործակցությունը տեղական ինքնակառավարման մարմինների հետ, ուստի առաջարկում ենք օրենքում նախատեսել դրույթ, որը կսահմանի համապատասխան լիազորող նորմ՝ հիշյալ իրավունքների իրականացման մեխանիզմների վերաբերյալ՝ նկատի ունենալով այն, որ լրացվող դրույթներից պարզ չէ, թե ինչպես և ինչ մեխանիզմներով են իրականացվելու նշված համագործակցությունը և մասնակցությունը մոնիթորինգին: 
Հարկ է նշել նաև, որ ՀՀ սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
 Լիազորող նորմերը պետք է համապատասխանեն իրավական որոշակիության սկզբունքին:
Միևնույն ժամանակ, Հայաստանի Հանրապետության սահմանադրական դատարանը 2016 թվականի ՍԴՈ-1322 որոշման մեջ վերահաստատել է իր ՍԴՈ-1176  և ՍԴՈ-1213 որոշումներում արտահայտած հետևյալ իրավական դիրքորոշումները․ «․․․իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության» և «․․․իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերության բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի և իրավաչափ։»։ 
Վերոգրյալի համատեքստում գտնում ենք, որ նախագծով նախատեսվող կարգավորումները չեն համապատասխանում իրավական օրենքին ներկայացվող իրավական որոշակիության պահանջներին: Հետևապես, անհրաժեշտ է հստակեցնել էկոպարեկային ծառայողի նշված իրավունքների կիրառման մեխանիզմները՝ նախատեսելով լրացուցիչ մասնակցության ձևեր, որպեսզի պարզ լինի որ դեպքում և ինչ ձևաչափով է ապահովվելու մասնակցությունը: 
Վերոգրյալի համատեքստում նախագիծն անհրաժեշտ է լրամշակել:
	Ընդունվել է։
Հայաստանի Հանրապետության կառավարության 2007 թվականի օգոստոսի 30-ի N 1044-Ն որոշմամբ հաստատված հավելվածի 8-րդ կետի համաձայն բնության հատուկ պահպանվող տարածքների մոնիթորինգի օբյեկտներն են՝ «(․․․) 7) անօրինական տնտեսական գործունեությունը (տնտեսական և բնակելի օբյեկտների, ճանապարհների, խողովակաշարերի, էլեկտրահաղորդման գծերի և հաղորդակցության այլ ուղիների ապօրինի շինարարությունն ու շահագործումը, ռադիոակտիվ նյութերի և թափոնների, ինչպես նաև մարդու առողջության ու շրջակա միջավայրի համար վտանգավոր կամ թունավոր այլ նյութերի արտադրությունը, օգտագործումը և պահեստավորումը, օգտակար հանածոների հանքավայրերի, երևակումների ապօրինի շահագործումը, հանքանյութեր վերամշակող օբյեկտների տեղաբաշխումը և այլն), բնական ռեսուրսների ապօրինի օգտագործումը (ապօրինի անտառահատումներ, որս, ձկնորսություն, հողօգտագործում և այլն), 8) «Բնության հատուկ պահպանվող տարածքների մասին» Հայաստանի Հանրապետության օրենքով սահմանված բնության հատուկ պահպանվող տարածքների ռեժիմի այլ խախտումներ:»։ 
 Նույն հավելվածի 10-րդ կետի 1-ին ենթակետի համաձայն՝ մոնիթորինգի իրականացումը փուլային գործընթաց է, որը ներառում է ելակետային տվյալների ստացումը և հավաքագրումը` սույն կարգի 8-րդ կետում նշված մոնիթորինգի օբյեկտների դիտարկման միջոցով։ 
Չնայած այն հանգամանքին, որ նույն հավելվածի 11-րդ կետի 1-ին ենթակետով սահմանված է, որ սույն կարգի 10-րդ կետի 1-ին ենթակետով սահմանված մոնիթորինգի ելակետային տվյալներն ստանում են միջազգային և հանրապետական նշանակության բնության հատուկ պահպանվող տարածքներում` լիազորված պետական մարմնի կազմում գործող պետական ոչ առևտրային կազմակերպությունները, այդուհանդերձ պետք է նկատի ունենալ, որ «Էկոպարեկային ծառայության մասին» օրենքի ընդունման արդյունքում վերոնշյալ տվյալները գործնականում ստանում է էկոպարեկային ծառայությունը։
ՀՀ կառավարության 2007 թվականի հունվարի 25-ի N 198-Ն որոշմամբ հաստատված հավելվածի 6-րդ կետի համաձայն անտառների պետական մոնիթորինգը ներառում է` «ա) անտառների և անտառային հողերի վիճակի, դրանց վրա տարբեր տեսակի ներգործությունների ու դրանց հետևանքների, ապօրինի հատումների, բնափայտի անօրինական տեղափոխման, իրացման և բացասական այլ գործողությունների կանխարգելման նպատակով պարբերական դիտարկումներ ու գնահատումներ, կարճաժամկետ ու երկարաժամկետ կանխատեսումներ, բ) Հայաստանի Հանրապետության անտառային օրենսգրքի և անտառային ոլորտը կարգավորող այլ իրավական ակտերի համաձայն իրականացվող անտառների պահպանության, պաշտպանության, անտառօգտագործման ու վերականգնման, դրանց հետևանքների, ապօրինի հատումների, բնափայտի տեղափոխման, իրացման և բացասական այլ գործողությունների վերաբերյալ տվյալների հավաքագրում, կենտրոնացված հաշվառում, մշակում, վերլուծություն, բացասական երևույթների կարճաժամկետ ու երկարաժամկետ կանխատեսում, գ) անտառային օրենսդրության խախտումների, բնափայտի անօրինական տեղափոխումների, իրացման և բացասական այլ գործողությունների դեմ տարվող պայքարի աշխատանքների վերլուծում ու գնահատում, այդ բնագավառում տիրող իրավիճակի և տարվող աշխատանքների թափանցիկության ապահովում։»։
«Էկոպարեկային ծառայության մասին» օրենքի 3-րդ հոդվածի 1-ին մասի 2-րդ կետի համաձայն վերոնշյալ իրավական ակտերով ներկայացված խախտումների հայտնաբերումը, կանխումը, կանխարգելումը էկոպարեկային ծառայության խնդիրն է, որը գործնականում իրականացնում է էկոպարեկային ծառայողը՝ իր կանոնադրական գործառույթների իրականավման շրջանակում: 
Վերոգրյալի հաշվառմամբ պետք է փաստել, որ նշված տեղեկատվությունը մեծամասամբ ստացվելու է էկոպարեկային ծառայության կողմից իրականացված պետական անտառների և բնության հատուկ պահպանվող տարածքների պահպանության գործառույթի շրջանակներում, ավելին՝ Ծառայության կողմից հավաքագրվող տեղեկատվությանը որևէ այլ մարմին չի տիրապետում։ 
Վերոնշյալի վերաբերյալ նշված է նաև նախագծի հիմնավորման մեջ, մասնավորապես այն, որ էկոպարեկային ծառայողը Օրենքով սահմանված էկոպարեկային ծառայության խնդիրներն ու լիազորություններն (օրենսդրությամբ սահմանված իրավասության սահմաններում պետական անտառներում, անտառային հողերում և բնության հատուկ պահպանվող տարածքներում պահպանության և անտառային ու բնության հատուկ պահպանվող տարածքների օրենսդրության խախտումների հայտնաբերման, կանխման, կանխարգելման ապահովում, բնության հատուկ պահպանվող տարածքների էկոհամակարգերի և դրանց բաղադրիչների պահպանության, բնականոն զարգացման վրա մարդածին բացասական ազդեցության կանխարգելման կամ մեղմացման ապահովում, ինքնակամ զավթումների, ապօրինի հատումների, ապօրինի արածեցումների, աղտոտման, աղբոտման և կենսաբազմազանությանը վնաս պատճառող, օրենսդրությամբ արգելված այլ գործողություններ կանխելու ուղղությամբ համալիր միջոցառումների իրականացում) իրականացնելու  արդյունքում տիրապետելու է պետական անտառներում, անտառային հողերում և բնության հատուկ պահպանվող տարածքներում առկա կենսաբազմազանության վերաբերյալ տվյալներին, որոնք օգտագործվելու են մոնիթորինգի իրականացման գործընթացներում, ուստի  անհրաժեշտություն է առաջացել Օրենքով ամրագրել էկոպարեկային ծառայողի մասնակցությունը պետական անտառների, անտառային հողերի և բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին։
Նախագծով սահմանված պետական անտառների, անտառային հողերի և բնության հատուկ պահպանվող տարածքների պահպանության ապահովման շրջանակներում տեղեկատվության օպերատիվ ձեռք բերման և փոխանակման նպատակով համագործակցությունը տեղական ինքնակառավարման մարմինների հետ բխում է «Հանրային ծառայության մասին» օրենքի 18-րդ հոդվածի 1-ին մասի 3-րդ կետով սահմանված իրավունքի իրացման ապահովումից (ծառայողական պարտականությունների կատարման համար սահմանված կարգով անհրաժեշտ տեղեկություններ և նյութեր ստանալը)։ Միաժամանակ կարծում ենք, որ այս իրավունքը նպատակահարմար չէ նույնականացնել «Էկոպարեկային ծառայության մասին օրենքի 24-րդ հոդվածով նշված գործողությունների հետ, հաշվի առնելով սույն հոդվածի կարգավորման առարկան։
Նախագծի 2-րդ հոդվածով լրացվող 13.1-ին և 13․2-րդ կետերը լրացվել են «իր իրավասության սահմաններում» բառերով, որով ապահովվել է իրավական որոշակիության սկզբունքը։ 
Միաժամանակ նախագծով նախատեսվել է, որ պետական անտառների, անտառային հողերի և բնության հատուկ պահպանվող տարածքների կենսաբազմազանության մոնիթորինգի իրականացման գործընթացներին Ծառայողի մասնակցության կարգը սահմանում է Կառավարության լիազորած պետական կառավարման մարմնի ղեկավարը։

